
Nastavni predmet Knjigovodstvo se izučava kako bi učenici razumjeli osnovne principe i procese vođenja 

finansijskih evidencija, koji su ključni za uspješno upravljanje preduzećima. Učenje knjigovodstva omogućava 

učenicima da steknu praktične vještine potrebne za analizu i interpretaciju finansijskih informacija, čime se 

pripremaju za izazove u budućoj poslovnoj karijeri. 

Nastava knjigovodstva razvija vrijednosti kao što su tačnost, odgovornost, transparentnost i etičko ponašanje. 

Učenici uče važnost poštovanja finansijskih normi i standarda, čime se osnažuje njihov profesionalni identitet. 

Ovaj nastavni predmet doprinosi razvoju kritičkog razmišljanja, analitičkih sposobnosti i donošenja odluka, što 

predstavlja ključne ciljeve obrazovanja. Učenici se pripremaju za aktivno učešće u ekonomskom sistemu i 

sticanje znanja koja će im biti korisna u profesionalnom okruženju. Knjigovodstvo pomaže razvoju ključnih 

kompetencija kao što su numeričke sposobnosti, informatička pismenost, komunikacijske vještine i 

sposobnost timskog rada. Učenici uče korištenje softverskih rješenja za vođenje knjigovodstvenih evidencija, 

čime se unapređuje njihova digitalna pismenost. 

Podučavanje knjigovodstva razvija kompetencije kao što su sposobnost pravilnog vođenja poslovnih knjiga, 

obračunavanje amortizacije, izrada finansijskih izveštaja i analiza privrednih procesa. Učenici također stiču 

sposobnost razumijevanja pravnih i finansijskih zahtjeva za osnivanje preduzeća. 

Knjigovodstvo se povezuje s matematikom, ekonomijom, pravom i informatikom, što omogućava da učenici 

mogu primijeniti teorijska znanja u praktičnim situacijama. 

Nastavni predmet Knjigovodstvo pripada području ekonomsko- poslovnog obrazovanja, usmeravajući se ka 

razvoju poslovnih i finansijskih vještina. 

Savremena koncepcija učenja u knjigovodstvu fokusira se na aktivno učenje kroz praktične vježbe, simulacije i 

projektne zadatke. Učenici se podstiču na kritičko razmišljanje i refleksiju o naučenim sadržajima, što 

omogućava dublje razumijevanje i primjenu znanja u stvarnom svetu. Nastavni predmet Knjigovodstvo se 

podučava na srednjoškolskom nivou, u okviru obrazovnih programa ekonomske, trgovačke i tehničke škole, 

dva časa sedmično.  

Izučavanjem nastavnog predmeta Knjigovodstvo učenici će:  

 Razumjeti ključne knjigovodstvene pojmove i principe (aktiva, pasiva, prihodi, rashodi) i uspješno ih 

primijeniti u raznim poslovnim situacijama, uključujući i samostalno knjiženje poslovnih promjena. 

 Ovladati vještinama izrade ključnih finansijskih izvještaja, provođenja inventure, kao i sastavljanja 

blagajničkog izvještaja, što uključuje razumijevanje svrhe primjene ovih izvještaja u praksi. 

 Razvijati profesionalnu svijest uključujući objektivnost, pažljivost, povjerljivost, poštivanje zakonskih i 

etičkih normi u obavljanju knjigovodstvenih poslova. 

 

 

 

 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

1.  Osnove knjigovodstva i finansijskog izvještavanja 

Kroz ovu oblast učenici izučavaju osnovne pojmove i principe knjigovodstva, razvijajući  razumijevanje 

finansijskog poslovanja preduzeća. Učenici neće samo naučiti definicije imovine, kapitala i obaveza, 

već će razumjeti njihovu međusobnu povezanost i uticaj na finansijske izvještaje. Načela dvostrukog 

knjigovodstva se ne uče samo teoretski, već se primjenjuju kroz praktične vježbe knjiženja jednostavnih 

transakcija. Cilj je razviti analitičke vještine i sposobnost praćenja financijskog stanja, što je ključno za 

donošenje poslovnih odluka. 

  

2. Izrada finansijskih izvještaja (inventura i bilans stanja) 

Na temeljima prve oblasti, učenici  razvijaju  praktične vještine analize i interpretacije finansijskih 

izvještaja. Učenici će naučiti sastavljati inventuru i bilans stanja, ne samo kao formalni postupak, već 

kao alat za razumijevanje finansijskog stanja preduzeća. Analizom međuovisnosti stavki u bilansu, 

učenici razvijaju kritičko mišljenje i sposobnost prepoznavanja ključnih trendova. Samostalna izrada 

izvještaja na osnovu stvarnih ili simuliranih podataka jača njihovu samopouzdanje i priprema ih za 

rad u stvarnom poslovnom okruženju. 

PK3 – Oblasna struktura predmetnog 
kurikuluma 

3. Upravljanje novčanim tokovima i platnim prometom 

U okviru ove oblasti učenici se fokusiraju na praktičnu primjenu knjigovodstvenih znanja u 

kontekstu upravljanja likvidnošću. Učenici neće samo naučiti različite metode plaćanja (gotovina, 

bankovni transferi, kartice), već će razumjeti njihov uticaj na likvidnost i finansijsku stabilnost 

preduzeća. Analiza dokumenata i simulacija različitih situacija pomažu učenicima da razviju vještine 

donošenja informisanih odluka vezanih za upravljanje novčanim tokovima. Cilj je razviti 

odgovornost i sposobnost efikasnog upravljanja finansijskim resursima. 

A 
Osnove knjigovodstva i finansijskog izvještavanja 
Ishod  
A.1. Analizira razvoj 
bankarstva kroz historiju, 
ciljeve, zadatke i principe 
knjigovodstva. 
 
 
 
A.2.Objašnjava imovinu, 
obaveze i sopstveni 
kapital privrednog 
društva. 
 
A.3. Knjiži ekonomske 
promjene na 
knjigovodstvenom 
računu-kontu na osnovu 
knjigovodstvenih 
dokumenata. 
 

Indikator 
A.1.1. Opisuje razvoj bankarstva kroz historiju. 
A.1.2. Objašnjava ciljeve, zadatke i principe računovodstva i knjigovodstva. 
A.1.3. Objašnjava ulogu knjigovodstvenih instrumenata u ostvarivanju zadataka 
knjigovodstva. 
A.1.4. Navodi knjigovodstvene dokumente kao osnovu za evidentiranje 
poslovnih promjena i njegove bitne elemente. 
 
A.2.1. Navodi podjelu imovine privrednih društava prema različitim 
kriterijumima: oblik (stvari, prava, novac). 
A.2.1. Navodi podjelu tekuće imovine prema brzini transformacije u novčani 
oblik.  
 
A.3.1. Objašnjava knjigovodstveni račun i oblike knjigovodstvenog 
računa/konta.  
A.3.2. Objašnjava postupak otvaranja računa. 
A.3.3. Objašnjava  popunjavanje kolona računa/konta. 
A.3.4. Objašnjava termine - duguje, potražuje, saldo. 
A.3.5. Objašnjava osnovna pravila za knjiženje na kontima. 
A.3.6. Demonstrira otvaranje računa aktive i računa pasive. 
A.3.7. Demonstrira knjiženje poslovnih promjena. 
A.3.8. Demonstrira način zaključavanja računa poslije proknjiženih poslovnih 
promjena. 

KLJUČNI SADRŽAJI:  

Računovodstvo;  knjigovodstvo; stalna imovima; tekuća imovina; konto; saldo; aktiva; pasiva; jednostrani 
račun/konto po pagini, dvostrani račun/konto po foliju i T-račun/konto; stalna imovina; tekuća imovina. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Preporučljivo je da tokom vježbi učenici samostalno ili u timu, rješavaju zadatke i da ih nakon toga usmeno 
prezentuju drugim učenicima uz obrazloženje vlastitog stava i da o tome diskutuju s drugim učenicima. 
Tokom prezentacije učenici treba da se jasno izražavaju i pravilno koriste stručnu terminologiju.  
U toku realizacije određenih sadržaja, učenicima se mogu dati radni listovi koje mogu da popune  
samostalno ili u grupi.  Učenici mogu raditi prezentacije na određenu temu npr. knjigovodstveni dokumenti, 
kako bi im se bolje približili određeni pojmovi. Mogu im se dati određeni  zadaci u kojima mogu razvrstavati 
imovinu preduzeća. Otvaranje konta, knjiženje poslovnih promjena učenici mogu vježbati u grupi.  
U cilju boljeg razumijevanja načina funkcionisanja tokova knjigovodstvenih aktivnosti preporučljive su i 
posjete računovodstvenim agencijama, kao i predavanja ovlaštenih i certifikovanih računovođa u vezi 
odgovarajuće teme. 

 

Srednje  

Godine učenja i podučavanja predmeta: 1 

PK4 – Odgojno-obrazovni ishodi 

Mogućnost ostvarivanja međupredmetne povezanosti – međupredmetna korelacija 

Organizacija ugostiteljskih preduzeća - znanje o osnovnim ekonomskim pojmovima se koristi u 
knjigovodstvu  kako bi  se mogle evidentirati  transakcije i analizirati poslovne aktivnosti. 
Matematika - osnovne računske operacije kao što su sabiranje, oduzimanje i procenti se koriste u 
knjigovodstvu da bi tačno obradili određene  finansijske pokazatelje i izradili  bilans. 
Povezanost Knjigovodstva s drugim nastavnim predmetima osigurava tačnost i efikasnost u poslovanju, 
omogućavajući analize koje olakšavaju donošenje odluka, usklađivanje sa zakonima i praćenje poslovnog 
uspjeha. 
 

Mogućnosti odgojnog djelovanja i razvoja ključnih kompetencija – kompetencijski pristup 

Kompetencija pismenosti - upotreba stručne terminologije u usmenom i pisanom obliku, pravilnim 
formulisanjem pojmova i činjenica iz oblasti  knjigovodstva. 
Matematička kompetencija - razvijanje logičkog i matematičkog načina razmišljanja, izražavanje formulama, 
modelima, grafikonima i dijagramima primjenom osnovnih matematičkih principa i donošenja zaključaka 
prilikom  analize poslovanja, izračunavanje osnovnih knjigovodstvenih kategorija. 
Digitalna kompetencija - korištenje informaciono-komunikacionih tehnologija radi pretrage, prikupljanja i 
upotrebe podataka iz oblasti knjigovodstvenih kategorija. 
Lična i socijalna  kompetencija - razvijanje sposobnosti izražavanja sopstvenog mišljenja učešćem u 
konstruktivnoj diskusiji s uvažavanjem drugačijih stavova, razvijanje tolerancije, kulture dijaloga i 
poštovanja tuđeg integriteta u skladu sa etičkim pravilima, razvijanje tehnika istraživanja, sistematizovanja 
i vrednovanja informacija u cilju nadogradnje prethodno stečenih znanja, kao i otkrivanja novih, razvijanje 
sposobnosti učenja na sopstvenim greškama kroz samoprocjenu i samoevaluaciju, razvijanje svijesti  i dr. 

B.  
Izrada finansijskih izvještaja  
Ishodi  
B.1. Izrađuje bilanse 
stanja.  
 
 
 
 
B.2. Izrađuje inventure. 

Indikatori 
B.1.1. Definiše bilans. 
B.1.2. Navodi i objašnjava vrste bilansa. 
B.1.3. Objašnjava dijelove bilansa. 
B.1.4. Objašnjava pravila knjiženja u bilansu. 
B.1.5. Demonstrira izradu bilansa na primjeru. 
 
B.2.1. Objašnjava pojam i vrste inventarisanja. 
B.2.2. Objašnjava  razloge vršenja inventure. 
B.2.3. Objašnjava  razliku između stvarnog stanja i stanja po knjigama. 
B.2.4. Navodi viškove i manjkove u poslovanju preduzeća. 
B.2.5. Sastavlja  inventuru na primjeru zadatka. 

KLJUČNI SADRŽAJI:  

Bilans; bilans stanja; bilans uspjeha; inventura. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Preporučljivo je da tokom vježbi učenici, samostalno ili u timu, rješavaju zadatke i da ih nakon toga usmeno 
prezentuju drugim učenicima uz obrazloženje vlastitog stava i da o tome diskutuju s drugim učenicima. 
Tokom prezentacije učenici treba da se jasno izražavaju i pravilno koriste stručnu terminologiju. Prilikom 
realizacije  sadržaja mogu se koristiti dijagrami da se učenicima vizuelizira kako bilans funkcioniše, kao i 
razlike između bilansa stanja i uspjeha. Prikazivanje odnosa između aktive, pasive i kapitala pomoći će 

učenicima da lakše zapamte strukturu bilansa. Učenici se mogu podijeliti u grupe, dodijeliti im zadatak da 
na primjerima bilansa stanja identifikuju svaki dio bilansa (aktiva, pasiva, kapital).  

 

 
Mogućnosti ostvarivanja međupredmetne povezanosti – međupredmetne korelacije 
Organizacija ugostiteljskih preduzeća - znanje o osnovnim ekonomskim pojmovima se koristi u 
knjigovodstvu  kako bi  se mogle evidentirati  transakcije i analizirati poslovne aktivnosti. 
Matematika - osnovne računske operacije kao što su sabiranje, oduzimanje i procenti se koriste u 
knjigovodstvu da bi tačno obradili određene  finansijske pokazatelje i izradili  bilans. 
Povezanost knjigovodstva s drugim predmetima osigurava tačnost i efikasnost u poslovanju, omogućavajući 
analize koje olakšavaju donošenje odluka, usklađivanje sa zakonima i praćenje poslovnog uspjeha. 
 
3. Mogućnosti odgojnog djelovanja i razvoja ključnih kompetencija – kompetencijski pristup 
Kompetencija pismenosti - upotreba stručne terminologije u usmenom i pisanom obliku, pravilnim 
formulisanjem pojmova i činjenica iz oblasti  knjigovodstva, izražavanjem argumenata i kritičkog mišljenja. 
Matematička kompetencija - razvijanje logičkog i matematičkog načina razmišljanja, izražavanje formulama, 
modelima, grafikonima i dijagramima primjenom osnovnih matematičkih principa i donošenja zaključaka 
prilikom  analize poslovanja, izračunavanje osnovnih knjigovodstvenih kategorija. 
Digitalna kompetencija - korištenje informaciono-komunikacionih tehnologija radi pretrage, prikupljanja i 
upotrebe podataka iz oblasti knjigovodstvenih kategorija. 
Lična i socijalna  kompetencija - razvijanje sposobnosti izražavanja sopstvenog mišljenja učešćem u 
konstruktivnoj diskusiji s uvažavanjem drugačijih stavova, razvijanje tolerancije, kulture dijaloga i 
poštovanja tuđeg integriteta u skladu s etičkim pravilima, razvijanje tehnika istraživanja, sistematizovanja i 
vrednovanja informacija u cilju nadogradnje prethodno stečenih znanja, kao i otkrivanja novih, razvijanje 
sposobnosti učenja na sopstvenim greškama kroz samoprocjenu i samoevaluaciju, razvijanje svijesti  i dr.  

C.  
Upravljanje novčanim tokovima i platnim prometom 
Ishodi 
C.1. Razlikuje platni 
promet. 
 
 
 
C.2. Evidentira novčana 
sredstva u blagajni.  
 
 
 
 
 
C.3. Evidentira novčana 
sredstva putem 
transakcijskih računa. 
 
 
 
 
C.4. Analizira kartično 
poslovanje, uključujući 
njegove principe, 
funkcionalnosti i značaj u 

Indikatori 
C.1.1. Definiše platni promet. 
C.1.2. Navodi i objašnjava vrste platnog prometa. 
C.1.3. Definiše gotovinski platni promet. 
C.1.4. Definiše bezgotovinski platni promet. 
 
C.2.1. Objašnjava pojam  blagajničkog poslovanja.  
C.2.2. Definiše blagajnički maksimum. 
C.2.3. Objašnjava dnevnik blagajne (blagajnički izvještaj).  
C.2.4. Objašnjava  nalog za isplatu i nalog za naplatu. 
C.2.5. Evidentira naplate i isplate u dnevniku blagajne, na zadatom primjeru.  
C.2.6. Popunjava blagajnička dokumenta, na zadatom primjeru. 
 
C.3.1. Objašnjava bezgotovinski platni promet. 
C.3.2. Objašnjava postupak i potrebnu dokumentaciju za otvaranje 
transakcionog računa. 
C.3.3. Objašnjava obrasce za bezgotovinsko plaćanje. 
C.3.4. Popunjava obrasce za bezgotovinsko (gotovinsko) plaćanje i nalog za 
podizanje gotovine. 
 

C.4.1. Opisuje historijski razvoj i značaj kartičnog tržišta. 
C.4.2. Objašnjava  vrste i funkcije platnih kartica. 
C.4.3. Opisuje  proces plaćanja  platnom karticom.  

savremenom 
finansijskom sistemu. 

KLJUČNI SADRŽAJI 

Platni promet; blagajničko poslovanje; blagajna; transakcijski račun; platne kartice. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja oblasti – metodičke smjernice 
Preporučljivo je da tokom vježbi učenici samostalno ili u timu, rješavaju zadatke i da ih nakon toga usmeno 
prezentuju drugim učenicima uz obrazloženje vlastitog stava i da o tome diskutuju sa drugim učenicima. 
Tokom prezentacije učenici treba da se jasno izražavaju i pravilno koriste stručnu terminologiju.  
Učenicima predstaviti situacije u trgovinama, bankama ili uslužnim djelatnostima gdje se vrši gotovinsko 
plaćanje. Kroz diskusiju s učenicima razgovarati o prednostima i nedostacima gotovinskog plaćanja u odnosu 
na bezgotovinsko. S učenicima kroz studije slučaja analizirati online plaćanja i plaćanje usluga putem 
aplikacija. Učenicima demonstrirati kako se vrše uplate i isplate. Učenici mogu da istraže zakone koji se 
odnose na gotovinsko i bezgotovinsko poslovanje. Prilikom izrade zadataka i primjerima, nastavnici treba 
da prate učeničke radove kako  bi osigurali pravilan unos. 
U cilju boljeg razumijevanja načina funkcionisanja tokova knjigovodstvenih aktivnosti preporučljive su i 
posjete računovodstvenim agencijama, kao i predavanja ovlaštenih i certifikovanih računovođa u vezi 
odgovarajuće teme. 
 
2. Mogućnosti ostvarivanja međupredmetne povezanosti – međupredmetne korelacije 
Organizacija ugostiteljskih preduzeća - znanje o osnovnim ekonomskim pojmovima se koristi u 
knjigovodstvu  kako bi  se mogle evidentirati  transakcije i analizirati poslovne aktivnosti. 
Matematika - osnovne računske operacije kao što su sabiranje, oduzimanje i procenti  se koriste u 
knjigovodstvu da bi tačno obradili određene  finansijske pokazatelje i izradili  bilans. 
Povezanost knjigovodstva s drugim predmetima osigurava tačnost i efikasnost u poslovanju, omogućavajući 
analize koje olakšavaju donošenje odluka, usklađivanje sa zakonima i praćenje poslovnog uspjeha. 
 
3. Mogućnosti odgojnog djelovanja i razvoja ključnih kompetencija – kompetencijski pristup 
Kompetencija pismenosti - upotreba stručne terminologije u usmenom i pisanom obliku, pravilnim 
formulisanjem pojmova i činjenica iz oblasti  knjigovodstva, izražavanjem argumenata i kritičkog mišljenja. 
Matematička kompetencija - razvijanje logičkog i matematičkog načina razmišljanja, izražavanje formulama, 
modelima, grafikonima i dijagramima primjenom osnovnih matematičkih principa i donošenja zaključaka 
prilikom  analize poslovanja, izračunavanje osnovnih knjigovodstvenih kategorija. 
Digitalna kompetencija - korištenje informaciono-komunikacionih tehnologija radi pretrage, prikupljanja i 
upotrebe podataka iz oblasti knjigovodstvenih kategorija. 
Lična i socijalna  kompetencija - razvijanje sposobnosti izražavanja sopstvenog mišljenja učešćem u 
konstruktivnoj diskusiji s uvažavanjem drugačijih stavova, razvijanje tolerancije, kulture dijaloga i poštovanja 
tuđeg integriteta u skladu s etičkim pravilima, razvijanje tehnika istraživanja, sistematizovanja i vrednovanja 
informacija u cilju nadogradnje prethodno stečenih znanja, kao i otkrivanja novih, razvijanje sposobnosti 
učenja na sopstvenim greškama kroz samoprocjenu i samoevaluaciju, razvijanje svijesti  i dr.  

Nastavni predmet Knjigovodstvo je koncipiran da učenicima omogućava sticanje znanja i vještina kroz 
teorijsku nastavu i vježbe iz ovih oblasti. Prilikom realizacije časova učenike treba motivisati na aktivno 
učenje, samostalan i timski rad. Knjigovodstvo zahtijeva visoku preciznost, analitičko razmišljanje i 
razumijevanje složenih finansijskih i računovodstvenih principa. Važno je kreirati podsticajno okruženje koje 
motiviše učenike, prilagođava se njihovim individualnim potrebama i podstiče kritičko razmišljanje. Da bi 
učenici bili motivisani  za učenje knjigovodstva, potrebno je osigurati da učenje bude relevantno i povezano 
s njihovim ličnim  interesima i budućim  ciljevima kroz: 

 Povezivanje sa stvarnim životom - simulacija poslovnih situacija, kao što je vođenje knjiga nekog 
malog obrta  pomaže učenicima da shvate kako se znanje primjenjuje u stvarnom svijetu. 

 Aktivno učenje - grupne  diskusije i projektni zadaci omogućavaju učenicima da aktivno sudjeluju i 
razvijaju svoje vještine u stvarnom vremenu. 

 Postavljanje konkretnih ciljeva - postavljanje jasnih i mjerljivih ciljeva za svakog učenika, npr. naučiti 
kako popuniti naloge, omogućava im da prepoznaju napredak i osjećaju postignuće. 

Učenici najbolje uče u okruženju koje je stimulirajuće, poticajno i osigurava sigurno mjesto za postavljanje 
pitanja i iznošenje svojih mišljenja. Nastavni prostor treba biti funkcionalan i organiziran kako bi učenici 
mogli lako pristupiti materijalima i resursima. Na primjer, postavljanje računovodstvenih materijala na 
vidljivim mjestima. Stvoriti  pozitivnu i inkluzivnu atmosferu u kojoj se učenici osjećaju sigurno i potaknuto 
na aktivno sudjelovanje. Nastavnici trebaju pokazivati interes za svakog učenika, pružajući im povratne 
informacije koje su motivirajuće i konstruktivne. 
Kako bi se učenicima omogućilo što uspješnije učenje nastavnici treba da organizuju nastavu kroz: 

 Grupni rad - organizovati učenike u male timove kako bi radili na zadacima kao što su izrada bilansa 
ili knjiženje poslovnih promjena. Kroz grupni rad učenici mogu razmjenjivati ideje, kritički promišljati 
i učiti jedni od drugih. 

 Davanje jasnih uputa - učenicima dati jasne smjernice i upute za svaki zadatak, uz određene rokove 
i postepeno povećavati složenost zadataka.  

 Samostalno učenje - potaknuti učenike da prepoznaju vlastite snage i slabosti. 
 

 
 
 
 
 
 
 
 
 
 
 
 
 
 
 
 
 
 
 
 
 
 

PK5 – Učenje i podučavanje 

Svrha vrednovanja nastavnog predmeta je da se: 

 Procijeni stepen usvojenog znanja o osnovama računovodstva, pravilima knjiženja i upotrebi 
računovodstvenih principa. 

 Razviju praktične vještine učenika kroz rad na zadacima, računovodstvenim evidencijama i 
simulacijama poslovnih situacija. 

 Motivišu učenici za dalje učenje kroz povratne informacije o napretku. 

 Osigura da učenici razumiju praktičnu primjenu računovodstvenih principa i standarda u poslovnom 
okruženju. 
 

Učenici treba da budu uključeni u proces vrednovanja. Elementi vrednovanja  obuhvataju: 

 Vrednovanje znanja o  osnovnim knjigovodstvenim  pojmovima  - bilans stanja, knjiženje, inventura, 
blagajna. 

 Vrednovanje praktičnih  vještina - sposobnost učenika da pravilno sprovode knjiženje poslovnih 
transakcija, popunjavanje i pravilno tumačenje računovodstvenih obrazaca i izvještaja. 

 Vrednovanje kreativnosti rješavanja problema - sposobnost učenika da analizira konkretne 
poslovne situacije i predloži odgovarajuća računovodstvena rješenja. 

 Vrednovanje tačnosti  i preciznost - provjeravanje tačnosti u knjiženju i sastavljanju 
računovodstvenih izveštaja. 

Tehnike vrednovanja koje će nastavnici mogu koristiti u radu su: 

 Testovi i kvizovi - za provjeru teorijskog znanja o osnovnim pojmovima i računovodstvenim 
pravilima. 

 Zadaci i vježbe - praktični zadaci koji uključuju knjiženje transakcija, sastavljanje bilansa, blagajničkih 
izvještaja, inventure. 

 Simulacije poslovnih situacija - izrada zadataka koji zahtijevaju od učenika da primijene naučeno u 
stvarnim poslovnim okolnostima. 

 Prezentacije - predstavljanje određenih tema kroz projektne zadatke. 
 

Ocjena se zasniva na osnovu: 

 teorijskog znanja, 

 praktičnog  rješavanja zadataka, 

 urednosti i preglednosti zadataka, 

 tačnosti riješenih zadataka, 

 učešće u nastavi i aktivnostima. 
 

Zaključivanje ocjena je povezano sa sveobuhvatnim pristupom vrednovanju i uzimanjem u obzir svih faktora. 
 
 
 

 

 

 

 

 

PK6 – Vrednovanje u predmetnom kurikulumu 


